
«Біз мүмкіндігі шектеулі жан дегенде ең алдымен көз алдымызға мүгедектер 
арбасына танылған адамды елестетеміз. Шын мəнісінде олардан бөлек көзі 
көрмейтіндер мен есту қабілетінде мүкісі барлар да бар. Бірақ олар назардан тыс 
қалып отыр. Қазақстанның көптеген ғимаратында зағип жандарға арналған 
тақтайша орнатылмаған. Құлағы естімейтіндерге арналған аудармашылар жоқ. 
Алып Алматы қаласынның өзінде мылқаулардың тілінде сөйлей алатын 72 
аудармашы ғана бар. Бірақ ол қайсібіріне жетсін. Ал құрылыс жұмыстарын 
жүргізген компания онлайн аударма жасайтын планшеттерді қосымша қаражат 
шығарып сатып алғысы келмейді. Ал шетелдіктер салған ғимараттарда 
мүмкіндігі шектеулі жандарға арналған барлық жағдай жасалған.



БҰҰ-ның мүгедектер туралы есебі бойынша əлемде əр түрлі деңгейдегі мүмкіндігі 
шектеулі жандардың жалпы саны 1 млрд-қа жетеді екен. Бұл жер бетінде өмір сүріп 
жатқан адамдардың 15 %-ы. Олардың 110-190 миллионының функционалды 
шектеулілігі аса күрделі болып келеді

Кейбір мүгедек жандар өз денсаулығының шектеулілігіне қарамай, дені сау 
адамдарға үлкен көмек беріп келеді. Олардың бірі ретінде тетраамелия 
синдромымен аяқ-қолсыз туылған Ник Вуйчичті айтуға болады. Ол əлемге 
танымал мотиватор, оратор, меценат жəне жазушы. Ник Вуйчичтің айтқан 
сөздері көптеген адамдардың өз жолын табуға көмегін тигізді. Қазірге дейін 
оның бір фильмі, 6 кітабы жарыққа шыққан. Тағы айта кетерлігі, Ник Вуйчич 
бүгінде 4 баланың əкесі атанып отыр.



Канадалық Терренс Стэнли Фокс 1977 жылы өмірін басқа 
арнаға бұрған оқиғаға тап болады. Дəрігерлер 19 жасар 
Фокстан рак тапқан еді. Спортпен белсенді түрде 
шұғылданатын ол операциядан кейін бір аяғынан айырылып 
қалды. Бұл оқиғадан кейін үш жыл өткен соң, ол Канаданың 
шығысынан батысына қарай, жүгіріп өтуге бел байлайды. 
Мұндай марафонға қатысудағы басты мақсаты – 
онокологиялық ауруды зерттеу үшін қаражат жинау. Терри 
Фокс 5373 шақырымға созылған жолға 143 күн жұмсады. Əр 
күн сайын 42 км алға жылжып отырған. Бірақ, оның сырқаты 
бастаған ісін аяқтауға мүмкіндік бермей, 1980 жылдың 1 
қыркүйегінде жүгіруін тоқтатады. Себебі, рак өкпеге қарай 
шаба бастаған еді. Ол 9 айдан кейін, 23 жасына жетпей 
өмірден өтті. Десек те, оның акциясы елде үлкен резонанс 
тудырып, барлығы 24 миллион доллар ақша жиналды. Қазір 
Канадада ғана емес, əлемнің 50-ге жуық мемлекетінде Терри 
Фокс атындағы қайырымдылық марафоны ұйымдастырылып 
келеді.



Американдық Мэтт Стацман екі қолсыз дүниеге келген. Иə, қос қолсыз өмір сүру 
мүмкін еместей көрінетінін мойындаймыз. Бірақ, Мэтт аяқтарының көмегімен барлық 
нəселерді істей алады. Сонымен қатар,  ол əлемдегі ең мықты садақшылардың 
қатарына кіреді. Мэтт алыс қашықтықтан нысананы дəл көздеп рекорд орнатқан. Бірақ, 
ол өзінің үлкен жеңісі деп мемлекеттік жүйені қолы жоқ адамның машинаны жүргізе 
алатындығына сендіргенін айтады. 



Атақты музыкантшылардың ішінен мүмкіндігі шектеулі деген екі адамды ерекше 
атап айтуға болады. Оның бірі зағип – Стиви Уандер. Ол көз жанарынан 
айырылғанына қарамастан, ХХ ғасырда музыканың дамуына ерекше үлес қосты. 
Əнші, продюссер, композитор, пианист, барабаншы 25 рет «Грэмми» премиясын 
алған.

Уандермен қатар, тағы бір зағип музыкантшы Рэй Чарльз да талантымен талайды 
тамсандырған. Ол рок-н-ролл, джаз, кантри, блюза жанрларында ерекше өнер 
көрсетті. 17 рет «Грэмми» премиясын жеңіп алған. Айтпақшы, Рэй құлағы 
естімейтіндерге арнап қор құрған. Көпшілік одан «неге құлағы естімейтін 
жандарға арнап құрдыңыз?» деп сұрағанда, «музыка – мен үшін өмір болды, оны 
ести алмау мүмкіндігім болмағанда қалай өмір сүрерімді білмеймін» деп жауап 
берген екен. 




